
തളിപ്പറമ്പ, വ. അ. 12 °31 കി. നീ. 75° 25′ മുമ്പെ കവ്വാ
യിത്താലൂക്ക കച്ചേരി ഇവിടെ ഉണ്ടായിരുന്നു; ഇപ്പോൾ മുൻസീഫ്
 കോടതി മാത്രമെയുള്ളു. അതിന്റെ സമീപം രണ്ടു കീൎത്തി യുള്ളക്ഷേ
ത്രങ്ങളുണ്ടു. അവിടത്തെ ബിംബങ്ങളെ ഠിപ്പു പൊട്ടിച്ചിരുന്നു. എ
ന്നാലും, ആ നുറുങ്ങിയ കല്ലകളെ വന്ദിപ്പാൻവേണ്ടി കൊല്ലം തോ
റും അനേകായിരം ജനങ്ങൾ അവിടെ കൂടുന്നു.

പയ്യാവൂരിൽ മുഖ്യമായ ഒരു ശിവക്ഷേത്രമുണ്ടു. അത് താററി
യോട്ട മലയുടെ തെക്കെ അടിവാരത്തിൽ കിടക്കുന്നു.

ചേറുകുന്ന, ഇവിടെ ഒരു വലിയ ക്ഷേത്രവും ചിറക്കൽ രാജാ
വിന്റെ കോവിലകവും ഉണ്ടു.

വളവടപട്ടണം, വ. അ. 11° 561 കി. നീ . 75° 25′ അവിടെ
 ഒരു നല്ല അങ്ങാടിയുണ്ടു. ഇങ്ക്ളിഷ്കാൎക്ക് 1669 മുളകകച്ചവടത്തി
ന്നായി ഒരു പാണ്ടികശാല ഉണ്ടായി. എങ്കിലും ഇപ്പോൾ മരവും,
 നെല്ലുംകൊണ്ടുള്ള കച്ചവടം പ്രധാനം .

ചിറക്കലിൽ കോലത്തിരിയുടെ ഇപ്പോഴത്തെ മുഖ്യസ്ഥലമു
ണ്ടു. മുമ്പെ അത് മാടായിലും വളവടപട്ടണത്തിലും ആയിരുന്നു. അ
വിടെ സമീപം ചാല്യത്തെരുക്കളുണ്ടു. ചിറക്കത്താലുക്ക കച്ചേരിയു
ള്ള ഉഭയങ്കുന്നിന്റെയും കണ്ണനൂരിന്റെയും നടുവിൽ വടക്കെ മലയാള
 ത്തിന്നായി ഒരു വലിയ ജെൽ സ്ഥാപിച്ചിരിക്കുന്നു.

കണ്ണനൂർ, വ. അ. 11° 521 കി. നീ . 75° 271 എന്നത തുറ
മുഖവും കച്ചവടപട്ടണവും ആകുന്നു. എങ്കിലും, അതിന്റെ മുഖ്യമായ
 ലക്ഷണം കർണ്ണാടകം മലബാർ എന്ന ജില്ലകൾക്കായിട്ട അവിടെ
 പാർപ്പിച്ച പട്ടാളക്കാരന്റെത്ര. അവർ (cantonment)കണ്ടർമണ്ടി എന്നു
 പറയുന്ന അംശത്തിൽ പാർക്കുന്നു. അവിടെ സായ്പന്മാരുടെ അ
നേകം ബങ്കളാവുകളും വെള്ളക്കാരുടെ ബറാക്സും സിപ്പായികളുടെ
 ലൈൻസും ഹാസ്പ്ത്രികളും ഇങ്ക്ളിഷ്, ജർമ്മൻ, രോമപ്പള്ളികളും ഗ
വമ്മെൎണ്ട മുതലായ സ്ക്കൂളുകളും, ടപ്പാൽ, കമ്പി, അപ്പീസുകളും വർണ്ണ
ശ്ശേരി, മൂന്നാം പീടിക, പാളയം, കാംബ്ജാർ എന്ന അങ്ങാടികളും
 ഉറപ്പുള്ളൊരു കോട്ടയുമുണ്ടു. കോട്ടയുടെ തെക്ക കിഴക്കഭാഗത്ത കടൽ
 ഉള്ളിൽ പ്രവേശിച്ചിരിക്കുന്നു; കരമേൽ കണ്ടർമണ്ടിയിൽ ചേരാ
ത്ത പഴയ കണ്ണനൂർ കിടക്കുന്നു. അവിടെ അറക്കൽ രാജാവിന്റെ
 വാസസ്ഥലവും മാപ്പിള്ളമാരുടെ വലിയ പള്ളിയും പാണ്ടികശാലക
ളും അങ്ങാടിയും ചുങ്കവും, തുറമുഖത്തിൽ പല ഉരുക്കളും കാണും.
 പൊൎത്തുഗീസർ 1505 അവിടെ ഒരു കോട്ടയുണ്ടാക്കിയ ശേഷം, ല
ന്തർ അതിനെ 1663 അവരിൽനിന്ന എടുത്ത പുതിയ കോട്ട കെട്ടി.
 കച്ചവടത്തിൽ അധികം ലാഭം ഇല്ല എന്നു കണ്ടു, 1770 ബീബിക്ക
 വിറ്റു. 1792 അത് ഇങ്ക്ളിഷ്കാരുടെ കൈവശത്തിലായ് വന്നു.

അഞ്ചരക്കണ്ടി, വ. അ. 11°  52′ കി. നീ. 75° 33′, ചിറക്കൽ
 തമ്പുരാൻ കൊമ്പനിയാൎക്ക കടത്തിന്നു ജാമ്യമായി കൊടുത്ത രണ്ട
 തറയുടെ ഒരു അംശമത്രെ. അവിടെ കൊമ്പനിയാർ കറുപ്പത്തോൽ

